
به دنبال تشدید خشونت ها از سوی طالبان در شهرها 
خارجه  امور  وزارت  غیرنظامیان،  تلفات  افزایش  و 
خواستار تشکیل جلسه خاص شورای امنیت سازمان 
امور  ملل متحد شده است.محمد حنیف اتمر، وزیر 
خارجه افغانستان دیروز در یک نشست خبری گفت که 
برای توقف جنگ در افغانستان، شورای امنیت سازمان 

ملل متحد باید نشست ویژه برگزار کند.
اتمر از شورای امنیت سازمان ملل خواست که اقدامات 
نیاز  صورت  در  و  حقوقی  قانونی،  سیاسی،  خاصی 
اقدامات امنیتی را برای توقف خشونت طالبان روی 
دست گیرد. اتمر در این نشست تصریح کرد که برای 
طالبان،  سوی  از  خونبار  خشونت های  فوری  توقف 

جهان مسوولیت دارد تا جلو جنگ را بگیرد.
اتمر افزود: »طالبان در این جنگ تنها نیستند و آنان 
را گروه های تروریستی بین المللی همراهی می کنند.«

اتمر تأکید کرد که گروه طالبان و حامیان خارجی شان 
روی شهرها تمرکز دارند و مردم را که در صلح زنده گی 
او  باور  به  کرده اند.  روبه رو  بالقوه  تهدید  با  می کردند 
این عمل کرد طالبان پیامدهای بد بشری را به همراه 
خواهد داشت. در همین وزارت امور خارجه گفته است 
که نماینده گان کشورهای منطقه، جهان و برخی از 
نهادهای بین المللی به تشکیل جلسه شورای امنیت 

ملل متحد رأی مثبت داده اند.

کتاب
۴ مخ

اعلان!
شرکت طلوع آرمان شهر میخواهد یک مقدار اجناس را که شامل الماری، کمپیوتر، پرنتر، فرنیچر، 

تلویزیون و وسایل برقی میشود، را در یک پروسه مزایده لیلام مینماید.
تمام داوطلبان واجد شرایط که علاقمندی اشتراک در این لیلام را داشته باشند میتوانند به شماره تیلفون 
٠٧٩٩٣٠٥٠٢٠ در تماس شده، شرطنامه را ملاحظه کرده، فورم را خانه پری نموده و الی روز شنبه تاریخ ١٦ 

اسد ١٤٠٠ ساعت ١ بجه بعد از ظهر به آدرس الکترونیکی این شرکت ارسال نماید.

ثبت نام از طریق آدرس الکترونیکی ذیل صورت میګیرد:

Info.tasl.company@gmail.com
محل برګذاری و تـاریخ لیلام بعـداً از طریق تیلفون اطلاع داده میشود.

حامد کرزی: د تکبیر وروستۍ نارې د پردۍ جګړې پر ضد 
ملي قیام دی

امریکا: که طالبان خپل تاوتریخوالي 
او جنایت ته دوام ورکړي، هېڅ 

غوښتنه به  یې ونه منل شي په  کرزي  حامد  ولسمشر  پخواني  هېواد  د 
تکبیر  لوري د  له  هرات ولایت کې د خلکو 
نارې ته په غبرګون کې ویلي، چې دا چیغې 
د هېواد له ورانۍ او پردۍ تپل شوې جګړې د 
خلکو بېزاري څرګندوي او د یادې جګړې پر 

ضد د ملي پاڅون په مانا دي. 
نوموړي پر طالبانو غږ کړی، چې دا نارې دې 
یو جدي خبرداری وګڼي او د جګړې له دوام، 
وژنو، د خلکو د کلیو او کورونو له ورانولو دې 
لاس واخلي او له خپلو خلکو سره یو ځای دې 
په خپل هېواد کې په عزت، سولې او ارامۍ 
کې ژوند وکړي. هغه یو ځل بیا ټینګار کړی 
دی چې په هېواد کې د روانې جګړې ګټه 

بهرنیانو ته، خو ورانۍ او درد یې افغانانو ته 

پاتې کېږي.

نوموړی داسې مهال دغه څرګندونې کوي، 

په دغه  چې وړمه شپه لسګونو زرو هراتیانو 

ښار کې د تکبیر په نارو سره د روانې جګړې 

په اړه خپل غږ پورته کړ. دغه راز له تېره شپه په 

کابل او یو شمېر نورو ولایتونو کې هم زرګونو 

کسانو د »الله اکبر« په نارو سره په هېواد کې 

یې  خواوو  ښکېلو  له  او  وغندله  جګړه  روانه 

وغوښتل چې ژر تر ژره دې روانه جګړه ودروي 

او له سوله ییزو لارو دې روان کړکېچ ته د پای 

ټکی کېږدي. 

ایران کې د اوبو کړکېچ؛ د اوبو 
د کمښت لاملونه څه دي؟

موږ لا هم په امریکايي اور کې 
سوځېږو

لاجورد دهلېز؛ د سیمه ییز او 
نړیوال جیوپولیټيک په رڼا کې

3 مخ2 مخ2 مخ

کرنې ریاست: په هرات کې به د 

پنځه میلیونو ډالرو په لګښت ۲۰ 
زره ټني سېلو جوړ شي

اتمر: برای توقف جنگ در افغانستان، 
شورای امنیت سازمان ملل متحد باید 

نشست ویژه برگزار کند

د هرات د کرنې او مالدارۍ ریاست چارواکي وایي، ټاکل 
شوې چې د کرنې وزارت اړوند د کرنې او خوړو خوندیتوب 
بېړنۍ پروژې »EATS« له لارې په دغه ولایت کې د غنمو 
ساتنې په پار یو فلزي او د لېږد وړ۲۰ زره ټني سېلو جوړ 
شي. د هرات د کرنې ریاست چارواکو دغه راز زیاته کړې، 
چې د یاد سیلو د جوړولو په پار د مشورې او همغږۍ په 
موخه د کاري شریکانو د ۵۰ تنو استازو په ګډون یو ورځنی 
سیلو  دغه  د  به  ژر  ډېر  او  کړ  جوړ  یې  ورکشاپ  مشورتي 

رغنیزې چارې هم پیل شي. 
د  یاد ریاست چارواکي زیاتوي چې یاد سیلو به د لوېدیځې 
حوزې په کچه د غنمو ساتنې او د ستراتېژیکو زېرمو د وړتیا 

لوړلو په موخه د پنځه میلیونو ډالرو په لګښت جوړ شي.
د یادونې ده چې په دې وروستیو کې افغان حکومت د کابل 
په ګډون په ځينو ولایتونو د سیلوګانو د بیارغونې او ترمیم 

چارې پیل کړي. 

ورځپاڼه
www.maseerdaily.afنوی لید، نوی مزل

د ادارې او مديريت تشریحي

قاموس
چـې  ده  خـره  څرګنـده 
پـه اوسـني وخـت کـې د 
هـرې څانګې ادبیـات ډېر 
بـډای او پـراخ شـوي دي؛ 
عامـه  نـوې  بیـا  تېـره  پـه 
اداره او علمـي مدیریت د 
نویـو تالیفاتـو او څېړنو په 

رامنځتـه کېـدو... د ۱۶ سفارتونو ګډه اعلامیه:
د طالبانو خبرې او عمل سره په ټکر کې دي او په پوره بې پامۍ بشري حقونه نقضوي



موږ لا هم په امریکايي اور کې 
سوځېږو

د هېـواد پـه بېلابېلو سـیمو، پـه ځانګړي ډول 
په ښـارونو کې جګړو خلک سـخت خواشیني 
چـې  ښـيي  معلومـات  وروسـتي  دي.  کـړي 
سـلګونو  جګـړو  کـې  لښـګرګاه  پـه  یـوازې 
کسـانو تـه مرګ ژوبلـه اړولـې ده. پـرون یوناما 
ویـلي وو چـې پـه تېـرو ۲۴ سـاعتونو کـې ۴۰ 
ملکـي وګـړي وژل شـوي او ۱۱۸ نـور ټپیـان 
دي. اټـکل دی چـې واقعـي شـمېرې بـه تـر 
دې زیاتـې وي. حکومتي اړخ طالبان ګرموي 
چـې پـه ښـارونو یـې بریدونـه پیـل کـړي او 
ورسـېږي.  تـه  واک  لارې  لـه  زور  د  غـواړي 
طالبـان بیـا حکومتـي ځواکونـه ګرمـوي چې 
هوايـي بریدونـه کـوي او ملکـي وګـړو ته پکې 

اړوي.  مرګ ژوبلـه 
د جګـړې د ښـکېلو لـورو ملامتیـا پـر خپـل 
څخـه  ملامتیـا  لـه  یـې  هېڅـوک  او  ځـای 
ژغورلـی هـم نه شي، خـو روانه جګـړه لا هم د 
امریکايـي موخو لپاره ده چـې پکې د افغانانو 
وینـې تویېـږي. امریـکا نـه غـواړي چـې پـه 
افغانسـتان کـې جګړه ختمـه شي، ځکه چې 
کـه د دوی لـه وتلو وروسـته جګړه ختمه شي، 
نـو نـړۍ تـه بـه د دې پیغـام دا وي چـې پـه 
افغانسـتان کـې د جګـړې لامـل امریـکا وه او 
د امریکايـي ځواکونـو له وتلو وروسـته افغانانو 
جګـړه پرېښـوده او پـه خپلـو منځونـو کـې یې 
سـوله وکـړه. د همدې پیغـام د مخنیوي لپاره 
امریـکا داسـې لوبـه مختـه وړي چـې جګـړه 
دوام وکـړي او نـړۍ تـه وښـيي چـې دوی پـه 
افغانسـتان کـې د جګـړې لامـل نـه وو، بلکې 
دا افغانـان دي چـې یـو بـل سره وژني او د 
دوی لـه وتلـو وروسـته هـم جګـړه روانـه ده، لا 
زیاتـه شـوې، خونـړۍ شـوې او ډېـر افغانـان 

پکـې وژل کېـږي. 
د دې لپـاره ډېـر دلایـل شـته چـې امریـکا د 
اوسـنۍ جګـړې تـر شـا ده او لـه وړانـدې یـې 
داسـې لارې چـارې برابـرې کـړې دي، چـې 
جګـړه دوام وکـړي. د امریکا او طالبانو تر منځ 
د سـولې تـړون او بیا پـه دې تړون کې د ځینو 
مسـایلو راوړل د دې لپاره وو، چې جګړه دوام 
وکـړي. لـه بلـه اړخـه امریـکا همـدا اوس هـم 
د جګـړې دواړو لـورو تـه پټ او ښـکاره داسـې 
پیغامونـه لېـږدوي چـې مخامـخ د جګـړې د 
زیاتـوالي سـبب کېـږي. تـر ګـردو ښـکاره یې 
پـه جګـړه کـې هوايـي بریدونـه دي. امریکا د 
هوايـي بریدونو پـر مټ له یوه اړخـه د طالبانو 
دوی  ورکـوي، چـې  پیغـام  دا  تـه  جنګیالیـو 
پـه بیـن الافغـاني جګـړه کـې نه دي ښـکېل، 
بلکـې لـه هغـه لـوري سره جګـړه کـوي چـې 
امریـکا یـې مخامـخ هوايـي ملاتـړ کـوي. لـه 
بلـه اړخـه د امریـکا بریدونه داسـې هم نه دي 
چـې د طالبانـو د پرمختګ مخـه دې ونیسي. 
کـه امریـکا رښـتیا غوښـتلی چـې د طالبانـو 
د پرمختـګ مخـه ونیـسي، دا بریدونـه بـه یې 
ښـارونو تـه د طالبانـو لـه راتـګ وړانـدې کړي 
وو، خـو چـې کله هغوی ښـارونو تـه راغلل، نو 

بریدونـه یـې پـرې پیـل کړل.
د افغانسـتان روانه جګـړه مخامخ د امریکايانو 
نـوم  پـه  سـولې  د  امریـکا  کـه  ده،  غوښـتنه 
پروسـه مـخ ته وړله او کـه اوس هوايي بریدونه 
کـوي او یا د افغان دولـت د ملاتړ خبره کوي، 
پـه ټولـو حالتونـو کـې یـې موخـه د واقعـي 
سـولې تخریـب، د جګـړې دوام او د افغانانو د 
تفاهـم، پخلاینې او سـولې مخنیـوی دی. له 
همـدې املـه دواړو افغـاني اړخونو تـه پکار ده 
چـې جګـړه ودروي، سـوله وکـړي او د امریـکا 
دا دسیسـه شـنډه کـړي چـې غـواړي د خپلو 
موخـو لپـاره دلتـه لا زیاتـې وینـې تویې شي.

2 مسیر

سرلیکنه

اوبـو  د  ایرانـه  لـه  کـې  وروسـتیو  دې  پـه 

پرچـاوۍ  د  برښـنا  د  او  کمښـت  جـدي  د 

د  کبلـه  لـه  سـتونزو  بېلابېلـو  د  ګـډون  پـه 

دغـو  کېـږي.  ورکـول  راپورونـه  اعتراضونـو 

اعتراضونـو پـه لویـه کـې ایـران کـې د اوبـو 

دی.  اړولـی  پـام  تـه  سـتونزې  کمښـت  د 

ډول  دا  لـه  وړانـدې  کلونـه  لا  کارپوهانـو 

وضعیـت سره د ایران د مخامخېدو اندېښـنه 

وه. کـړې  مطـرح 

اوس پوښـتنه دا ده چـې دغـه هېـواد کـې د 

اوبـو د کمښـت لاملونـه څه دي؟

سخته وچکالي

کـې  اپریـل  ادارې  هواپوهنـې  د  ایـران  د 

د »بـې سـارې وچکالـۍ« خـبرداری ورکـړ. 

دې ادارې وویـل چـې اورښـتونه بـه د تېـرې 

ډېـرې مـودې لـه منځنـۍ کچـې خـورا کـم 

وي.

ان  کـې  خوزسـتان  ولایـت  بډایـه  تېلـو  لـه 

لـه کبلـه  اوبـو د سـخت کمښـت  د  خلـک 

واټونـو تـه راووتـل او نـورو ښـارونو کـې بیـا 

لـه اوبـو د تولیدېدونکـې برښـنا د پرچـاوۍ 

وشـول. اعتراضونـه  خـلاف 

د ایـران حکومـت لـه دې اړخه ډېـرو زیانمنو 

شـویو سـیمو ته د بېړنیو مرسـتو پلان اعلان 

کړی.

ایـران د تودوخـې درجې له لوړېـدو رانیولې 

د هـوا تـر ککړتیا، سـیلابونو او د لویو ډنډونو 

بېلابېلـو  لـه  پـورې  وچېـدو  تـر  )جهیلونـو( 

چاپېریـالي ننګونـو سره مخامـخ دی.

د ارومیه جهیل د بڼې بدلېدل

د ایـران انـرژۍ وزارت پـر ویبپاڼـه د خپـرو 

شـویو مالوماتـو لـه مخـې، د ۲۰۲۰ کال له 

سـپټمبر د ۲۰۲۱ کال تـر جـولای پـورې د 

حـوزو  عمـده  پـه  سـیندونو  د  هېـواد  دغـه 

کـې د اورښـتونو کچـه د تېـر کال د همـدې 

مـودې پـه پرتلـه د پـام وړ ټیټـه وه.

مـوږ ونـه توانېـدو چـې پـه دې اړه د ایـران 

امریـکا  خـو  کـړو،  لاسـه  تـر  ارقـام  دولتـي 

کـې څېړونکـو د سـپوږمکیو د تصویرونـو پـه 

وسـیله ځینـې مالومـات راټـول کـړي دي.

دغـه مالومـات د روان کال تـر مـارچ پـورې 

 ۴۰ تېـرو  لـه  اورښـتونه  شـوي  کـې  ایـران 

کـوي. پرتلـه  سره  کلونـو 

د  کـې  پوهنتـون  ارویـن  کلیفورنیـا  د 

د  مخـې،  لـه  مرکـز  هائیدرومېترولـوژۍ 

ایـران  میاشـتې  درې  لومـړۍ  کال   ۲۰۲۱

کـې اورښـتونه تر منځنۍ کچې ډېـر کم وو.

کرنـې  او  خوراک توکـو  د  ملتونـو  ملګـرو  د 

سـازمان اټـکل کړی چې د ایـران د غنمو یو 

پـر درېیمـه برخه ارزښـتمنې کروندې خړوبه 

شـوې او اورښـتونه پـرې اغېـز نـه لري.

خوزستان کې څه پېښ شوي؟

سـختې  اوسـېدونکو  ځايـي  ولایـت  دغـه  د 

وچکالـۍ او د اوبـو جدي کمښـت ته په کتو 

اعتراضونـه پیـل کـړي، چـې ځینـې پکـې د 

»تږی/تـږې یـم!« شـعارونه ورکـوي.

یـوه داسـې سـیمه چې پخـوا یې ډېـرې اوبه 

درلـودې، اوس د کارون پـه نـوم مهم سـیند 

هـم تـر ډېره وچ شـوی دی.

د شـټوتګارټ پوهنتـون د څېړونکـو لخـوا د 

راټولو شـویو مالوماتو له مخې، د سـپوږمکیو 

پـه وسـیله اخیسـتل شـوي تصویرونه ښـيي 

چـې د دغـه سـیند د اوبـو کچـه تېـر کال په 

پرله پسـې ډول مـخ پـه ټیټېـدو وه.

دا پـه داسـې حال کـې ده چې دا سـیند په 

۲۰۱۹ کال کې د سـختو سـیلابونو له کبله 

تر غـاړو ډک و.

یـوه  پـه  تـه  چارواکـو  ولایـت  خوزسـتان  د 

منسـوبه نقشـه کـې د ۲۰۲۱ کال د جولای 

د سـیمې بندونـو کـې د اوبـو کچـه ښـودل 

د  چـې  ښـکاري  کـې  نقشـه  دې  شـوې. 

پـه  اوبـه  کـې  بندونـو  مهمـو  ډېـرو  سـیمې 

دا غوښـتنه  لـه دې سره  او  خلاصېـدو دي 

هـم کېـږي چې پاتـې اوبـه دې لانـدې پرتو 

څارویـو  د  او  اوبخـور  شـولو  د  کـې  سـیمو 

شي. ورخوشـې  لپـاره  فارمونـو 

ډېـر پـر دې بـاور دي چـې د تېلـو صنعـت 

سره  سـتونزو  لـه  ایکوسیسـتمونه  ځايـي 

عمـده  بـل  کړکېـچ  دغـه  د  کـړي.  مخامـخ 

لامـل لـه دغـو سـیمو د ایـران مرکزي دښـتو 

اوبـو اړول ګڼـل کېـږي. تـه د  او بېدیـاوو 

د ایـران د چاپیریـال سـاتنې ادارې پخوانی 

مرسـتیال ›کاوه مـدني‹ چـې اوس پـه یـال 

پوهنتـون کې دی، وايـي: »د اقلیم بدلون او 

وچـکالي یـې یـوه برخـه ده.« خـو د نوموړي 

پـه وینـا: »د سـتونزې جـرړه د څـو لسـیزو 

نـاوړه مدیریت، کمـزوری چاپېریالي تنظیم، 

راتلونکـې تـه په نـه کتلو او دې کې نغښـتې 

چـې دا ډول وضعیـت ته هېـڅ چمتووالی نه 

دی نیول شـوی.«

د اوبو کړکېچ پراخېدونکی دی

ایـران تـر ډېـره د اوبو پـه هغو سرچینو بسـیا 

دی چـې د وچېـدو پـه حـال کـې دي. دغـه 

هېـواد لـه پرله پسـې وچکالیـو کړېـږي او د 

اقلیمـي بدلـون لـه کبلـه تـر دې لـه لا ناوړه 

وضعیـت سره مخامخېدونکـی دی.

وچـه او تـوده هـوا پـه ایـران کـې لـه اوبـو د 

برښـنا تولیـد ډېـر اغېزمـن کـړی. دا کار وار 

لـه مخـه هـم شـوی، ځکـه روان اوړی دغـه 

هېـواد کـې د برښـنا پرچـاوۍ ډېـرې دي.

د  کـې  ښـارونو  نـورو  او  تهـران  پلازمېنـه 

برښـنا د پرچـاوۍ خـلاف، چـې پایلـه کـې 

او  پـرې  اړیکـې  انټرنیټـې  او  ټلیفـوني  یـې 

و،  مـخ  لـه سـتونزو سره  ترافیکـي سیسـتم 

وشـول. هـم  لاریونونـه 

بلخـوا د هوا له تودېدو سره د ایرکنډېشـنونو 

د لګولـو اړتیـا هـم پـر برښـنا کوټونـو فشـار 

کړی. ډېـر 

نیوکـې هـم موجـودې دي  دا  لـه دې سره 

چـې د انـرژۍ برابرولـو ډېـرې سرچینـې د 

کرېپتـو کرنسـۍ )ډیجیټـلي پیسـو( کاروبار 

تـه ځانګـړې شـوې دي.

د اوبو مدیریت اوږدمهاله ستونزې

کـه څـه هـم وچکالـۍ دمګـړۍ ایـران کـې 

ننګونکـی چاپیریـال رامنځتـه کـړی، خـو د 

دغـه هېـواد د اوبـو د کړکېـچ عوامـل تر دې 

دي. ژور 

یـوه  چاپېریـال  د  کـې  کال   ۲۰۱۵ پـه 

ایـران  کـه  و  ورکـړی  خـبرداری  متخصـص 

ګـوري،  ونـه  چـاره  لاره  تـه  کړکېـچ  اوبـو  د 

بـې ځایـه کېـدای شي. میلیونونـه کسـان 

پـه ورتـه توګـه د ایـران د چاپېریـال سـاتنې 

ابتـکار‹ هـم دې  ›معصومـې  ادارې مـشرې 

برخـه کـې د اغېزمنتیـا لپـاره کرنـه کـې د 

کـړې. »انقـلاب« غوښـتنه 

ایـران کـې د اوبو اسـاسي سرچینه ځمکنۍ 

اوبـه دي. دا اوبـه تـر ځمکې لانـدې ډنډونو 

څخـه تـر لاسـه کېـږي؛ خـو د هنـد، امریکا، 

سـعودي عربسـتان او چیـن تر څنـګ ایران 

را  د  اوبـو  لانـدې  ځمکـې  تـر  د  هـم  کـې 

ایسـتلو کچـه ډېـره لـوړه ده.

ځـان  مـلي  د  اړخـه  لـه  توکـو  خوراکـي  د 

چـې  شـوې،  لامـل  دې  د  اړتیـا  بسـیاینې 

کروندګـر زیاتـه اندازه تر ځکمـې لاندې اوبو 

وکاروي. د بېرتـه ډکېـدو پـه پرتلـه پـه ډېـره 

چټکـۍ له تـر ځمکې لانـدې ډنډونـو د اوبو 

رایسـتل د دې لامـل ګرځېـدای شي، چـې 

خـاوره مالګینـه شي او ډېـره مالګـه په خپل 

وار سره د ځمکـې ښـېرازوالی اغېزمنـوي.

سره  تـر  د  کـې  اکاډمـۍ  مـلي  علومـو  د 

شـویو څېړنـو لـه مخـې، د ایران ډېرو سـیمو 

کـې اوبخـور د تریـووالي لـه لـوړ خطـر سره 

دي. مخامـخ 

ژورو  لا  د  پسـې  اوبـو  لانـدې  ځمکـې  تـر 

څاګانـو کېنـدل د ځمکـو د کېناسـتو خطـر 

هـم پېښـوي او پـه دې توګـه ښـارونه کـرار 

ډوبېـږي. کـرار 

وچېدونکي جهیلونه

وچېـدو  د  سـیندونو  او  جبـو  د  کـې  ایـران 

اندېښـنه هـم موجـوده ده چـې د خطرناکـو 

شي.  ګرځېـدای  لامـل  توپانونـو  شـګلنو 

کـې  نـړۍ  وخـت  یـو  چـې  جهیـل  ارومیـه 

جهیلونـو  سـترو  ټولـو  تـر  اوبـو  مالګینـو  د 

کـې شـمېرل کېـده، د چاپېریـالي ناوریـن 

چـې  جهیـل  دغـه  ګرځېدلـې.  بېلګـه  یـوه 

مربـع ځمکـه  مایـل  یـې ۱۹۳۰  یـو وخـت 

رانغاړلـه، تـر ۲۰۱۵ کال پـورې لـس برابـره 

و. شـوی  کوچنـی 

ایـران کـې کرنـه پـه چټکـۍ د پراختیـا پـه 

او کروندګـرو د ۱۹۹۰یمـې  ده  حـال کـې 

خپلـو  د  مهـال  پـر  وچکالـۍ  د  لسـیزې 

کرونـدو د اوبخـور او بـې شـمېره بندونـو د 

ډکولـو لپـاره تر ځمکـې لاندې اوبو رایسـتلو 

تـه مخـه کړه.تـر عمومـي نیوکو، د ولسـمشر 

لـه سـمون  اوبخـور سیسـتم  د  او  ژمنـو  تـر 

اورمیـه  د  چـې  ښـکاري  داسـې  وروسـته 

جهیـل برخلیـک بېرتـه راګرځېدونکـی دی.

خپلـې  د  اوس  هـم  څـه  کـه  جهیـل  دغـه 

نیمايـي  نـږدې  انـدازې  تاریخـي  پخوانـۍ 

پـه  لا  خـو  ګرځېدلـی،  تـه  بڼـې  او  برخـې 

پرېکنـده ډول څرګنـده نه ده چـې لامل یې 

د اوبخور سیسـتمونو کـې اصلاحات دي که 

سـیمه کـې ډېـر اورښـتونه.

هـم  لا  وچـکالي  اوږدمهالـه  توګـه  هـره  پـه 

جهیـل  ارومیـه  د  تـه  بـرم  پخـواني  خپـل 

ګواښـي. ګرځېـدل 

ایران کې د اوبو کړکېچ؛ د اوبو د کمښت لاملونه څه دي؟
جک ګوډمن؛ بي بي سي 

په کابل کې د بهرنیو استازولیو له لوري په 
هرات ولایت کې د یوناما پر دفتر د تېرې 
جمعې پر ورځ ترسره شوی برید په کلکو 
ټکو غندل شوی او پر طالبانو یې غږ کړی  
چې د دغه جنګي جنایت عاملین پیدا او 

مجازات کړي. 
په اعلامیه کې راغلي، چې طالبان دې د 
بشري حقونو د نقض له انکار څخه لاس 
واخلي او په خپلو لیکو کې دې د مسوولو 
کسانو د تعقیب او څېړنې چارې ته پوره 
پاملرنه وکړي. اعلامیه زیاتوي ، د طالبانو 
خبرې او عمل سره په ټکر کې دي، ځکه 
چې دا ډله له یوې خوا په قطر کې د خبرو 
اترو له لارې د افغان کشالې حل غواړي او 
له بلې خوا بیا بشري حقونه تر پښو لاندې 
کوي او د افغانانو او نړیوالې ټولنې د تمې 
کابل  په  ورکوي.  دوام  ته  جګړې  خلاف 
کې ټولو بهرنیو استازولیو په خپله اعلامیه 
کې په افغانستان کې د روانې جګړې پر 
ژر پای ته رسېدو ټینګار کړی او له ښکېلو 
لوریو او په ځانګړې توګه له طالبانو یې 

ته  اوربند  غوښتنه کړې، چې هر څه ژر 
غاړه کېږدي او د خبرو مېز ته حاضر شي. 
په اعلامیه کې وړاندې راغلي، چې دوی د 
افغانانو له غوښتنې چې د جګړې پای ته 
رسېدل دي، ملاتړ کوي او دغه راز غواړي 
ډاډ تر لاسه کړي چې افغانستان یو ځل 
بیا د بهرنیو ترهګرو پر پټنځای نه بدلېږي. 
وزیر  چارو  بهرنیو  د  له دې سره جوخت 
حنیف اتمر ویلي، چې په تېرو څو میاشتو 

کې د طالبانو له لوري په خونړۍ جګړه 
درې  شوي،  وژل  ملکيان  زره  درې  کې 
سوه زره کسان د خپلو سیمو پرېښودو ته 
اړ شوي او اوسمهال ۱۸میلیونه وګړي په 
تر ټولو بد بشري وضعیت کې ژوند کوي. 
وزارت  دغه  په  څرګندونې  دا  نوموړي 
کې د ګاونډیو او سیمه ییزو سفارتونو له 
استازو سره په لیدنه کې کړې دي. هغه 
له بهرنیو ترهګرو سره د طالبانو اړیکو ته 

په اشارې ویلي، چې د دغې ډلې په ملاتړ 
او مستقیمه همغږۍ ۱۰زره بهرني ترهګر 
په افغانستان کې پر جګړې بوخت دي.  
اتمر څرګنده کړې چې د طالبانو جنګي 
جنایتونه د توجیه وړ نه دي او په خبره یې، 
دغې ډلې په سپین بولدک کې درې سوه 
او  وژلي  توګه  ییزه  ډله  په  کسان  ملکي 
دغه راز یې ۳۰۰ بنسټیزې ټولګټې پروژې 
تخریب کړې دي. په همدې حال کې د 
افغانستان لپاره د ملګرو ملتونو ځانګړې 
استازې دیبورا لاینز د روان تاوتریخوالي د 
ژر پای ته رسېدو غوښتنه کړې او په هرات 
کې یې د یوناما پر دفتر د دغې ډلې برید 
ته په اشارې ویلي چې طالبانو پر شویو 
یې  ټینګار  او  کړی  دی  نه  عمل  ژمنو 
کړی چې له ترهګرۍ سره مبارزه یوازې 
د افغانانو نه بلکې د ټولو ګډ مسوولیت 
دی. بلخوا طالبانو بیا په افغانستان کې د 
بهرنیو سیاسي استازولیو د دغې اعلامیې 
وزیر  چارو  بهرنیو  د  امریکا  د  راز  دغه  او 
دی  نه  غبرګون  ته  څرګندونو  وروستیو 

ښودلی. 

د ۱۶ سفارتونو ګډه اعلامیه:
د طالبانو خبرې او عمل سره په ټکر کې دي او په پوره بې پامۍ بشري حقونه نقضوي

3 مسیر

 New Silk د امریـکا ورېښـمو نـوې لارې  
چـې  وزیږېـد  وخـت  هغـه  Roadنوښـت 
مېرمـن  وزیـرې  چـارو  بهرنیـو  د  امریـکا  د 
جـون  پـه  کال   ۲۰۱۱ د  کلنټـن  هېلـري 
میاشـت کـې هند ته د خپل سـفر پـر مهال 
پـه یـوه وینـا کـې د رېـل لارې، لویـو لارو او 
د انـرژۍ د لېـږد د نـورو بنسـټونو لـه لارې 
د سـیمه ييـز پيوسـتون خـبره راپورتـه کـړه 
پاکسـتان  افغانسـتان،  ترکمنسـتان،  د  او 
او هندوسـتان د ګاز نلليکـه يـا ټاپـي يـې د 
بېلګـې پـه توګـه يـاده کـړه. د دغـه نوښـت 
موخـه پـه ۲۰۱۴ کال کـې له افغانسـتانه د 
نړيوالـو ځواکونـو لـه وتلـو وروسـته د سـيمه 
زېربنايـي  او  ترانزيـټ  سـوداګرۍ،  ییـزې 
پـرژو لـه لارې مـخ پـر وده افغانسـتان و. دا 
وینـا په سـیمه کـې د خپلو سـيالو هېوادونو 
ایـران، روسـيې او چیـن د ګټـو مهارولـو او 
اوږدمهالـې  د  ایالتونـو  متحـده  امریـکا  د 
ښـکېلتيا ښـودنه وه. نـو دغـه شـالید تـه پـه 
کتـو، د نومـبر پـه ۱۵مـه د ترکمنسـتان پـه 
عشـق آباد کـې د لاجوردو اقتصـادي دهلېز 
د تـړون لاسـلیک کېـدل پـه سـیمه کـې د 
افغانسـتان لپـاره د امریـکا متحـده ایالتونـو 

لـه سـتراتيژيک ليـد سره اړخ لګـوي.
او  سـوداګریزه  دهلېـز؛  اقتصـادي  دغـه 
افغانسـتان  د  چـې  ده  لاره  لېږدرالېـږد 
آقينـې  لـه  ولایتونـو  هـرات  او  فاریـاب  د 
د  پیلېـږي،  څخـه  بندرونـو  تورغونـډۍ  او 
ترکمنسـتان ترکمنبـاشي بنـدر ته رسـېږي، 
له کسـپین بحيرې تېرېږي او د ګورجسـتان 
د پلازمينـې تبليـسي په تېرېـدو سره په توره 
بحیـره کـې د هغـه هېـواد پوټـي او باټومـي 
تـه  باکـو  آذربایجـان  د  لارې  لـه  بندرونـو 
رسـېږي او لـه هغـه ځایـه د ترکيـې لـه لارې 
اروپـا تـه رسـېږي. پـه دغـه لاره کې سـړک، 
یـا  لېږدرالېـږد  سـمندري  او  پټلـۍ  رېـل 
ترانسـپورټي وسایل شـاملېږي. د یادونې وړ 
ده چـې غـړو هېوادونـو پـر دغـه تـړون درې 
کالـه بحـث وکـړ او یـوې پایلې ته ورسـېدل.

پـروژه کـې د هـر غـړي هېـواد د  پـه دغـه 
جیوپوليټيـک حالـت څېړنـه پـه نړیـوال او 
سـيمه ييـز سـياسي اقتصـاد کـې د هغـوی 
د مهمـو اغېـزو ښـودنه کـوي. افغانسـتان د 
دغـه تـړون لاسـلیک کېـدل تـر ډېـره بریـده 
د خپلـو اوږدمهالـو اقتصـادي موخـو د تـر 
پـه  ګام  مهمـه  یـوه  د  لـور  پـه  کولـو  لاسـه 
توګـه ونمانځـل. پـه وچـه د چاپېر هېـواد په 
توګـه افغانسـتان تـر ډېـره پـه خپلـه نړیوالـه 
او  کنوېنشـنونو  نړیوالـو  د  کـې  سـوداګرۍ 
تـړون  سـوداګريز  ترانزيټـي  افغانسـتان  د 
)ATTA( او افغانسـتان- پاکستان ترانزيټي 

دوو  پـه څېـر   )APTTA( تـړون  سـوداګریز 
اړخیـزو تړونونـو پـه پـام کـې نیولـو سره پـر 
پاکسـتان تکیـه پاتـې شـوی دی. خـو دغـو 
قانـوني چوکاټونـو لـه افغانسـتان سره ډېـره 
مرسـته نـه ده کړې او د پاکسـتان لخوا دغه 
برخـه  پـه  او سـوداګرۍ  ترانزيـټ  د  هېـواد 
کـې له ننګونـو سره مخ کـړی. د جغرافيايي 
موقعیـت پـه برخـه کـې د افغانسـتان دغـه 
پـر  لخـوا  پاکسـتان  د  همېشـه  کمـزوري 
افغانسـتان د خپلو سـیاسي اجنـډاوو د تپلو 
لپـاره د فشـار د یـوې آلـې پـه توګـه کارول 
شـوې. اوس د لاجـوردو اقتصـادي دهلېز نه 
یـوازې د یـوې بديلـې لارې پـه توګـه مطـرح 
سـوداګرۍ  د  سره  اروپـا  لـه  بلکـې  دی، 
ارزانـه  لنـډه،  ټولـو  تـر  افغانسـتان  د  لپـاره 
او بـاوري لاره ویـل کیـږي. پـر ترانزيـټ او 
سـوداګرۍ سربېـره، دا تړون له سـیمې سره 
د افغانسـتان د پیوسـتون او د سوېلي اسیا، 
مرکـزي آسـیا او منځنـي ختیـځ د بازارونـو د 
تړلـو لپـاره د یـوه مرکز په توګه د افغانسـتان 
د راتلونکـي تضمیـن پـه لور یو سـتراتیژيک 

ګام بلـل کېـږي.
لـوری  بـل  دهلېـز  اقتصـادي  لاجـوردو  د 
ترکمنسـتان دی. دغـه هېـواد پـه نـړۍ کې 
د طبيعـي ګاز څلـورم تولیدوونکـی دی چې 
روسـیې، چیـن او ایـران تـه يـې صـادروي. 
خـو لـه هایدروکاربـن صنعـت څخـه د هغـه 
هېـواد عایـد د پرله پسـې ټکانونـو لـه کبلـه 
مـخ پـر ټیټېـدو دي. روسي ګازپـروم شرکت 
د  ودرول، چـې  پېـرل ځکـه  ګاز  ترکمـن  د 
۲۰۱۶ کال پـه پیـل یـې کـې د نـرخ پـر سر 
اختـلاف راغـی او بـل خـوا تـه ایـران تـه هم 
د  ګازو صادرېـدل  دغـو  د  کال  پـه ۲۰۱۷ 
پیسـو د نـه ورکـړې لـه املـه د ترکمنسـتان 
د  چـن  ډول  دې  پـه  شـول.  ودرول  لخـوا 
یوازينـي هېـواد پـه توګـه پاتـې شـو چـې د 
ترکمنسـتان ګاز پیـري؛ خـو دا آپشـن هـم 
ورو ورو لـه سـتونزو سره مـخ کېـږي. چیـن 
تـه د ترکمـن ګاز لېـږد لـه دریو )الـف( )ب( 
او )ج( لیکـو څخـه د چیـن لوېدیـځ تـه تـر 
او قزاقسـتان  ازبکسـتان  لـه  پـورې  رسـېدو 
څخـه تېرېږي. د دغې کچـې د ډېرولو لپاره 
د کال نـور دېـرش میلیـارده مکعبـه ګاز هـم 
پـه پـام کـې دی چـې د )د( ليکـې لـه لارې 
تاجکسـتان  ازبکسـتان،  لـه  بـه  هغـه  چـې 
تـه  تېرېـږي، چـن  لـه لارو  او قرغېزسـتان 
ورسـېږي. خـو د دغـې لارې د رغولـو چارې 
د ۲۰۱۵ کال لـه ډسـمبر راهیسـې د لارې 
او تخنيکـي موضوعاتو پـر سر درېدلې دي. 
افغانسـتان،  ترکمنسـتان،  د  خـوا  بلـې  لـه 
پاکسـتان او هندوسـتان د ګاز نلليکـې یـا 

ټاپـي پـروژه هـم پـه تېـره بیا پـه افغانسـتان 
کـې د امنيـت حالـت تـه پـه کتو سره آسـانه 

چـاره نـه ده چـې پلـې شي.
هایدروکاربـن  پـر  ډېـره  تـر  هېـواد  دغـه 
صنعـت د تکیـې له املـه له ننګونـو سره مخ 
دی او اوس هڅـه کـوي چـې اقتصـاد يې پر 
بېلابېلـو بنسـټونو تکيـه وي. د دغـې موخې 
لپـاره يـې لـه ۲۰۱۱ څخـه تـر ۲۰۳۰ کال 
پـورې د ټولنیـز- اقتصـادي پرمختـګ لپـاره 
 National Program( پروګـرام  مـلي  د 
 )for Socioeconomic Development
لومړيتوبونـه د یـوه سـتراتيژيک حرکـت پـه 
توګـه غـوره کـړي، چې لـه مخې يـې غواړي 
د تـورې او کسـپین بحـيرې د نښـلولو پـه 
یـوه  پـه  ټرانزيـټ  او  لېږدرالېـږد  د  ګـډون 
دهلېـز بـدل شي او لـه همـدې املـه يـې د 
ترانسـپورټ پر بنسـټونو ډېر لګښـتونه کړي. 
ځکـه نـو د لاجـورد اقتصـادي دهلېـز تـړون 
د دغـه هیـواد لـه سـتراتیژیکو لومړيتوبونـو 
سره اړخ لګـوي. دا بـه یـاد هېواد له سـويلي 
قفقـاز سره لا نـږدې کـړي او ډېـر اقتصادي 

فرصتونـه بـه پـه لاس ورکـړي.
لاجـوردو  د  کـې  بحیـره  کسـپین  ټولـه  پـه 
سـوداګریزې او ترانسـپورټي لارې په سـیمه 
کـې د آذربایجـان، ګرجسـتان او ترکیـې پـه 
څېـر د امریـکا د ملاتـړ وړ ټکـو تـه رسـېږي. 
د  لحـاظ  جیوسـتراتیژیک  پـه  آذربایجـان 
رول  مهـم  کـې  نښـلولو  پـه  قفقـاز  سـويلي 
لـري. دغه هېـواد د پخـواني شـوروي اتحاد 
له ماتېدو وروسـته خپلواکي اخيسـتې او له 
هغـې راهيسـې هڅـه کـوي چې له روسـيې 
روسـیه  او ځکـه چـې  واخـلي  واټـن  څخـه 
نـاروا  سره  ګاونډیانـو  کوچنیـو  خپلـو  لـه 
چلنـد کـوي. لـه بلـې خـوا د اکثریت شـیعه 
مسـلمان مېشـتي هېـواد پـه توګـه لـه ایران 
سره توکمـي او مذهبـي ګډولـې لـري. خـو 
سره لـه دې يې د شـوروي پر مهال سـيکولر 
دريځ سـاتلی او له ایران سره یې د سـياسي 
واټـن  کـې  برخـه  پـه  اړيکـو  اقتصـادي  او 
سـاتلی دی. د اسرايلـو او آذربایجان تر منځ 
نـږدې، پوځي، اقتصادي او سـیاسي اړيکې 
د تهـران لخـوا د ایـران ترهونـې او اسرایلـو 
پـه لـور د کږلـون پـه سـتره ګتـل کېـږي. له 
همـدې املـه دواړو هېوادونـو د جاسوسـۍ 
تـه دوام  اتباعـو نیولـو  یـو بـل د  تـور د  پـه 

ورکـړی.
د ۲۰۱۶ کال پـه اګسـت کـې آذربایجـان 
ګـډون  کـې  ناسـته  اړخیـزه  درې  یـوه  پـه 
وکـړ چـې لـه ایـران او روسـيې سره پکـې د 
شـمال- سـوېلي ترانسـپورټي دهلېـز پـر سر 
خـبرې وشـوې. دغـه لاره چـې لـه ځمکـې 

ایـران،  د  يـې  موخـه  تېرېـږي،  سـمندر  او 
سـوېلي قفقـاز او روسـیې لـه لارې لـه اروپـا 
سره د هند نښـلول دي. د آذربایجان ګډون 
لـه  دریـځ  جیوپوليټیـک  د  هېـواد  دغـه  د 
مخـې حیرانوونکـی و، ځکـه چې یـاد هیواد 
تـل د روسـيې او آیـران څخه واټن سـاتلی و 
او لـه داسـې ناسـتو یـې ډډه کـړې وه. دې 
تـه د امریـکا د پـام ور اړولـو د یـوه اقـدام پـه 
نظـر وکتل شـول، ځکـه د اوبامـا ادارې دغه 
هېـواد تـه ځانګـړی پـام نـه و کـړی چـې پـر 
دې بانـدې یـاد هیواد ډېر خواشـینی و. خو 
اقتصـادي دهلېـز د لاسـلیک  د  د لاجـورد 
کولـو اقـدام یـو مانـور دی، چـې نـه یـوازې 
لـه دودیـز جیوپولیټیـک دریـځ سره یـې اړه 
سـيمه  د  امریـکا  د  راز  دغـه  بلکـې  لـري، 
سـیالانو، ایـران، چیـن او روسـيې د تبـې د 
راټيتولـو په موخه شـوی خوځښـت هم دی.

بـل تمځـای  اقتصـادي دهلېـز  د لاجـوردو 
ګورجسـتان دی چې له روسـيې، آذربایجان 
او ترکيـې سره ګـډه پولـه لري او پـه لوېدیځ 
کـې له تـورې بحـيرې او سـوېلي قفقاز سره 
نښـتی. لـه دوو پېړیـو راهیسـې دغـه هېواد 
د لوېديـځ د ملاتـړ د تـر لاسـه کولـو هڅـه 
کـوي څـو د خپلـو پیـاوړو ګاونډیـو روسـیې 
او پرشـيی )پخـواني ايـران( مقابلـه وکـولای 
پـه ۱۹۹۱  اتحـاد ماتېـدو  شي. د شـوروي 
کال کـې دغـه هېـواد تـه خپلواکـي ورکـړه، 
خـو روسـیې بیا هم دغـه هېـواد او خپل نور 
کوچنـي ګاونډیـان د خپـل نفـوذ د سـیمې 
پـه توګـه وسـاتل. د ګرجسـان پـر وړانـدې 
اېښـودو وروسـتی  تـه  ننـدارې  د ځـواک د 
مـورد هغـه مهـال و چـې روسـیې د ۲۰۰۸ 
کال پـه اګسـت کـې دغـه هېواد لانـدې کړ 
او د ګرجسـتان سـوېلي اوسـيتیا او ابخازیـا 
يـې د خپلواکـو سـیمو پـه توګـه په رسـميت 
وپېژندلـې. دغـه حرکـت تـر ډېـره بریـده لـه 
غـرب او ناټـو سره د یـو ځـای کېـدو له لارې 
لوېدیـځ تـه د ګرجسـتان د نـور نـږدې کېدو 

د مخنيـوي لپـاره و.
ګورجسـتان ترکيـې تـه د آذري تیلـو او ګازو 
د لېـږد یـوه لاره ده. آذربایجان، ګورجسـتان 
او ترکیـه خپلـو منځـو کې پر نښـلېدو تمرکز 
کـوي. پـه دغـو هڅـو کـې د سـوېلي قفقـاز 
د پایـپ لایـن )د ګازو پايـپ لایـن( باکـو- 
او  لایـن  پایـپ  تېـرو  د  سـیهان  تېبليـسي 
د  پټلـۍ  اوسـپنې  کـرس  تبليـسي-  باکـو- 
آذربایجـان، ګورجسـتان او ترکيـې لپـاره د 
نـوو اقتصادي فرصتونو لاره پرانیسـتې. دغه 
پرمختګونه د سـوېلي قفقاز په سـيمه کې د 
ترکيـې پـر روسـيې د بـرلاسي کېـدو او نفوذ 
ښـودنه کـوي. دغـه هېـواد د باکـو- تبلیسي 

کـرس د رېـل لارې تـه مخکـې لـه مخکې د 
ورېښـمو د نـوې لارې نوم ورکـړی چې دا له 
هغـې خوشـبينۍ سرچینـه اخلي، چـې وبه 
کـولای شي شـمالي افریقـا او پـه وچـه کـې 

ایسـار مرکـزي آسـیا سره ونښـلوي.
ترکیـه هـم غـواړي چـې تـر ډېـره د اروپايـي 
ټولنـې لپـاره د انـرژۍ د لېـږد مرکـز اوسي. 
پـه ورتـه وخت کې روسـيه د اروپايـي ټولنې 
د تېلـو او ګازو سـتر تامینوونکی هېواد دی. 
د بېلابېلـو هڅو پر مټ او پر روسـیه د تکيې 
د راکمولـو لپـاره امریـکا او اروپا د نابوکو ګاز 
نلليکـې پـه څېـر نوښـتونو ملاتړ کـوي، چې 
لـه کسـپین او منځنـي ختیځ څخـه اتریش 
او  لېـږدولای شي  ګاز  تـه  اروپـا  مرکـزي  او 
ترکيـه هـم د انرژۍ د لېږد پـه مرکز بدلولای 
شي. د نابوکـو پايـپ لایـن کسـپین انګېـزه 
کـولای شي د روسـيې انحصـار او د ایـران 
هغـه هڅـې وننګـوي، چـې غـواړي د اروپـا 
د ګازو تامیـن د ترانـز- کسـپین ګاز نلليکـې 
لـه لارې وکـړي، هغـه پـروژه چې پـه ۱۹۹۹ 
کال کـې يـې تـړون لاسـلیک شـو او امریـکا 
يـې وړانديـز کـړی و. لـه بلـې خـوا دا کولای 
پـراخ  صـادرات  ترکمنسـتان  د  چـې  شي 
کـړي او پـر چین يـې تکیه لـه منځه یوسي. 
ترکمنسـتان  لـه  یـوازې  نـه  نللیکـه  دغـه 
څخـه د ګازو د لېـږد موخـه لـري، بلکـې لـه 
قزاقسـتان څخـه هـم اروپايـي ټولنـې تـه د 
نیمـه سـمندري نلليکـې لـه لارې لېـږد پـه 
پـام کـې لـري. اوسـمهال په کسـپین کې د 
پولـو پـر سر شـخړې او د ایـران او روسـيې 
تـر منـځ د دې پـروژې پـر سر سـیالیو دغـه 
کار ځنډولـی. دا هـم د یادولـو وړ ده چې دا 
نللیکـه بـه د لاجـوردو د اقتصـادي دهلیز له 
لارې د آذربایجـان او ګورجسـتان په وسـیله 

ترکيـې ته رسـېږي.
د پورتـه یاد شـوي جیوپوليټيـک وضعيت په 
پـام کـې نيولـو سره لاجورد دهلېز د سـيمې 
د ځینـو هېوادونـو لـه مـلي لومړيتوبونو سره 
اړخ لګـوي او لـه بلـې خـوا پـه سـيمه کې د 
امریـکا لـه سـتراتيژيکې ښـکېلتیا سره هـم 
همغـږي لري. دغـه اقتصادي دهلېـز د غړو 
هېوادونـو اقتصـادي او سـياسي اړيکـې هم 
نـږدې کـولای شي او پـه اوږدمهـال کـې د 
ترانـز- کسـپین د ګازو نلليکـې پـه څېـر د 
نوښـتونو عمـلي کېـدو تـه هـم لاره هوارولی 
شي. پـه پـای کـې ویـلای شـو چـې دا دې 
ډېره وونکـې نښـلونې او اقتصـادي همکارۍ 
له لارې سـيمه ييزه پراختيا ډاډمنولای شي 
چـې دا پـه سـيمه کـې پـر ټولیـز پرمختـګ 

هم اغېـز ښـیندلای شي.

لاجورد دهلېز؛ د سیمه ییز او نړیوال جیوپولیټيک په رڼا کې
لیکنه: شعيب رحيم 

عزیزي بانک له خپلې ژمنې سره سم او همدا راز د عزیزي بانک د ستر پراختیايي لیدلوري 

پر بنسټ، خپله اتیاومه )۸۰( څانګه د کابل ښار د داوودزي سوداګریز مرکز په لومړي 

پوړ کې پرانیستله او دغه لړۍ به د هیوادوالو اړتیاوو ته په کتو په هر ولایت او ګڼ نفوسه 

سیمه کې دوام لري. عزیزي بانک ژمن دی چې خپلو ټولو هېوادوالو ته د بانکي خدمتونو 

ټولې آسانتیاوې برابرې کړي او د دوی د معاملاتو لپاره خوندي چاپیریال چمتو کړي. 

یاده څانګه  په نویو او مجهزو امکاناتو سمبال شوې، چې د پېرودونکو لپاره پراخ او هوسا د 

انتظار تالار او د)بانکي( معاملاتو لپاره پراخې غرفې لري.

بلېنکن  انتوني  وزیر  بهرنیو چارو  امریکا د  د 

طالبانو ته خبرداری ورکوي، که دغه ډله خپل 

تاوتریخوالي او جنایتونو ته دوام ورکړي، هغو 

غوښتنو ته به یې پام و نه شي چې له نړیوالې 

ټولنې یې لري.

نوموړي چې د افغان کډوالو لپاره یې د یوه 

نوي پروګرام د پېژندنې په پروګرام کې خبرې 

د  نړیواله کچه  په  ویلي چې طالبان  کولې، 

خپلو  د  نوملړونو  تورو  له  پېژندنې،  رسمیت 

مشرانو د نومونو د ایستلو او نړۍ ته په ازاد ډول 

د سفر غوښتونکي دي، خو په خبره یې، که دا 

ډله تاوتریخوالی کم او جنایتونه کم نه کړي، 

دا غوښتنې به یې و نه منل شي.

هغه زیاته کړې: »موږ په بېلابېلو سیمو کې 

چې د طالبانو تر برید لاندې دي، د دوی د 

جنایتونو شاهدان یو. دا راپورونه د اندېښنې 

وړ او د منلو نه دي. دا يوه لویه مسئله ښیي 

او هغه دا چې طالبان په راتلونکي کې د ډېرو 

شیانو په لټه کې دي. دوی د نړیوالې پېژندنې 

او نړیوال ملاتړ په هڅه کې دي. دوی غواړي 

ازاد ډول نړۍ ته سفر وکړي،  په  مشران یې 

دوی د بندیزونو پای غواړي، خو که طالبان په 

زور د هېواد د نيولو او یا هم د شويو جنایتونو 

شی،  یو  هېڅ  سره  دوی  له  وي،  عاملان 

کېدونکی نه دی.« د امریکا د متحده ایالتونو 

د بهرنیو چارو وزیر له افغانستانه د امریکايي 

سره  هېواد  دغه  له  وروسته  وتلو  له  ځواکونو 

د تلپاتې همکارۍ ډاډ هم ورکړ او زیاته یې 

کړه، د افغان حکومت او طالبانو ترمنځ به یوه 

سیاسي حل ته د رسېدو په برخه کې خپله 

ډیپلوماسي روانه وساتي.

یوه  افغانستان کې  په  امریکا  بلېنکن ویلي، 

سیاسي حل ته ژمنه ده او په دې برخه کې به 

د سیمې له هغو هېوادونو سره خپلې همکارۍ 

ته دوام ورکړي، چې په افغانستان د ثبات او 

ډیموکراسۍ پلوي دي.

ایالتونو د بهرنیو چارو وزیر داسې  د متحده 

او  جنایات  چې  غواړي  طالبانو  له  مهال 

کابل  په  چې  ورسوي،  ته  پای  تاوتریخوالی 

کې  اعلامیه  یوه  په  سفارت  امریکا  د  کې 

داعش او طالبان د غزني په مالستان کې د 

۴۰ ملکیانو په وژنه تورن کړي او زیاتوي، که 

دا پېښه کره وي، جنګي جنایت ګڼل کېدای 

شي. امریکا په دې وروستیو کې په ښکاره د 

طالبانو پر وړاندې یو څه سخته ژبه کاروي. 

د دې ترڅنګ د افغانستان ملي دفاع وزارت 

او  هرات  په  الوتکو  امریکايي  چې  تاییدوي 

لښکرګاه کې پر طالبانو هوايي بریدونه کړي. 

د دغه وزارت چارواکو د نوم نه ښودو په شرط 

 رسنیو ته ویلي چې په دغو بریدونو کې طالبانو 

ته درنه مرګ ژوبله اوښتې ده. د طالبانو ویاند 

ذبیح الله مجاهد بیا د امریکا هوايي بریدونه او 

دا ډول څرګندونې د دوحې د هوکړې خلاف 

بولي.

په داوودزي سوداګریز مرکز کې د عزیزي 
بانک نوې څانګه پرانیستل شوه

امریکا: که طالبان خپل تاوتریخوالي او جنایت ته دوام ورکړي، هېڅ 

غوښتنه به  یې ونه منل شي

څرګنده خبره ده چې په اوسني وخت کې 
پراخ  او  بډای  ډېر  ادبیات  څانګې  هرې  د 
او  اداره  عامه  نوې  بیا  تېره  په  دي؛  شوي 
په  او څېړنو  تالیفاتو  نویو  د  مدیریت  علمي 
رامنځته کېدو د لغاتو او اصطلاحاتو له پلوه 
د لویې زېرمې لرونکی شوی دی. د ادارې او 
مدیریت اصطلاحات نه یوازې په عامه اداره 
او مدیریت، بلکې په ټولو نورو علومو کې هم 
اهمیت لري. دا ځکه چې اوس هره څانګه 
تنظیم،  ارزونې،  کولو،  پلان  کولو،  مدیریت 
او د  راپورونو جوړولو  نورو سره مفاهمې،  له 
معیارونو تر لاسه کولو ته ضرورت لري. د کار 
دغه ساحې ځانګړي اصطلاحات او مفاهیم 
لري. یو مدیر به تر هغو بریالی نه وي چې پر 
له هغو  نه وي،  پوه  او اصطلاحاتو  مفاهیمو 
ونشي  سم  هغه  او  وانخلي  مانا  لازمه  څخه 
کارولی. دغه هدف ته د رسېدو لپاره نه یوازې 
بلکې   ،)glossary( لغتنامې  ساده  یوې 
ته  سیندګي(  )ډکشنري-  قاموس  تشریحي 
مدیریت  او  ادارې  د  قاموس  دغه  ده.  اړتیا 
تشریحي قاموس دی. هره ډکشنري چې د 
یوه لوی مقصد لپاره لیکل کېږي، نو خامخا 
به لږه یا ډېره تشریحي وي. یانې که د یوې 
اصطلاح یا لغت مانا ښودل کېږي، پکار ده 
له لارې  مثالونو  او  تعریف، شواهدو  د  چې 
مدخل  واحد  د  او  شي  هم  توضیح  څه  لږ 
معرفي  یې  ترکیبونه  او  ماناوې  بېلابېلې 
شي. )د قاموس لیکنې په بحثونو کې هغه 
قاموس  په  چې  کېږي،  بلل  مدخل  کلیمه 
اداره  عامه  شي.(   توضیح  او  مانا  باید  کې 

اصطلاحات  ځينې  ده،  څانګه  ټولنیزه  یوه 
کې  دندو  مدیریتي  او  حکومتولۍ  په  یې 
او  ادارې  د  چې  کوي  پیدا  مانا  ځانګړې 
مدیریت د علومو اصطلاح بیا له لغوي مانا 
سره یوڅه توپیر لري، نو د دې لپاره چې د 
دې ډول کلمې پر مانا او د استعمال پر ځای 
او توضیح هم  یو مثال  باید  پوه شو،  لا ښه 
ورکړل شي. د دغسې مقصد لپاره د ادارې 
د  جمله  یوه  مؤلفان  قاموس  د  مدیریت  او 
بېلګې په توګه راوړي، دوی دغې جملې ته 

وایي. مثال«  قاموس  »د 
 دغه قاموس د دوو ژبو قاموس یا ډکشنري 
لیکل  پښتو  او  انګلیسي  په  چې  ځکه  ده، 
قاموس  -پښتو  انګلیسي  په  نو  ده.  شوې 
کې چې »قلم« ته »pen« ولیکو، د دوه ژبې 
پوره کېږي؛ خو ډېره  ډکشنري مقصد پکې 
)پښتو(  ژبه  دویمه  دغه  په  چې  وي  ښه  به 
کې به »قلم« تعریفوو. دغه راز که ډکشنري 
راوړو. د  به  قلم ډولونه  نو د  لږ مفصله وي، 
د  کوو،  به  فرق  »خودکار«  او  »خودرنګ« 
به  قلمونه  زمانې  نوې  د  شمول  په  »توش« 
یادوو او پر دې به هم غږېږو چې په تېرو زمانو 

وو.  قلمونه  ډول  کې څه 
په اداره، مدیریت، سازمان او په مجموع کې 
او  پوهاوی  کې  چارو  سازماني  او  اداري  په 
اړیکې اساسي رول لري. اداري اصطلاحات 
د  او  مدیران  کارکوونکي،  ده.  ژبه  ادارې  د 
اصطلاحاتو  پر  چې  مامورین  خدماتو  عامه 
او د پوهاوي پر ابزارو حاکمیت او تسلط ونه 

لري، عامه خدمات نه شي اجرا کولای.

ته  ما  چې  څومره  وايي،  لیکوال  کتاب  د 
د  خدمتونو  ملکي  او  اصلاحاتو  اداري  د 
پالیسۍ  او  ادارې  عامه  د  او  روزنیزو دورو 
په پوهنځي کې د تدریس له تجربې څخه 
ساحو  ټولو  دغو  په  موږ  ده،  شوې  ثابته 
د  زموږ  لرو.  ضرورت  ته  اصطلاحاتو  کې 
باید  کادرونه  او  کارکوونکي  ادارې  عامه 
اداري  رسمي-  د  او  پوه  ژبه  پر  ادارې  د 
ادبیاتو او لغاتو دایره یې پراخه وي. د دوی 
د افادې قوه په همدې پورې اړه لري. څو 
چې ولس د ادارې پر اهدافو پوه نه شي، 
شي  نه  اړیکې  یې  سره  حکومتولۍ  له 

تامینېدای.
دغه ډکشنري یا قاموس د عامه ادارې او 
سازمانونو د کارکوونکو د مفاهمې مهارت 
زده کوي. دوی  ور  ژبه  ته  او دوی  لوړوي 
لابیګرۍ ته چمتو کوي، د دوی د لیکنې 
د  او  اوچتوي  قدرت  افادې  د  او  مهارت  
مسایلو  په پوهېدو او درک کې یې  وړتیا 
او  کوونکو  زده  محصلانو،  له  زیاتوي. 
څېړونکو سره هم په همدې برخو کې ډېره 
مرسته کوي. له دې پرته د ادارې اساسي 
د  پالیسي،  پلانونه،  )راپور،  اسناد جوړول 
پیشنهاد  مکتوب،  ښودل،  هدف  او  مرام 
او...( ټول د ادارې پر ژبه د پوره حاکمیت 
په  ډکشنري  د  هغه  چې  کوي  غوښتنه 

شي.  موندلای  بډایتوب  مرسته 
مینه وال کولای شي یاد کتاب پر اکسوس 
کتابپلورنځیو  لویو  نورو  له  د ښار  سربېره، 

هم په مناسب قېمت تر لاسه کړي.

اکسوس کتابپلورنځید ادارې او مديريت تشریحي قاموس

  
د کـتـــاب خبــرې

له ګټور اړخه د وژونکي کاپو پېژندل په هر صورت ګټور وو، په دې خاطر مې 

ښه په زور زور چکچکې ورته ووهلې. 

په زندان کې د هر ډول هنر تعقیبول لږ خندوونکی کار و، ځکه پر  عموماً 

زندانیانو د هنر اړوند هر ډول کار واقعي اغېز په اصل کې د هنري نندارې 

او د زندان د بد ژوند ترمنځ له شته تضاده سرچینه اخیسته. په شویتز زندان 

کې په دویمه شپه د ډېرې ستړیا له امله په ژور خوب ویده وم او د موسیقۍ 

بلاک  د  زموږ  شي.  نه  هېره  هېڅکله  مې  به  شپه  هغه  شوم،  راويښ  غږ  په 

سرڅاروونکي په خپله خونه کې کوم پروګرام درلود او خونه یې زموږ د بلاک 

ویلې.  سندرې  وډې  ګډې  کې  نېشه  په  دوی  وه.  جوخته  سره  دروازې  له 

ناڅاپه یوه چوپتیا خپره شوه او ناڅاپه د شپې په چوپتیا کې د وایلن ټانګو 

وایلن  بایللی.  و  نه  یې  ارزښت  خو  وه،  زړه  نغمه  دا  وغږېده.  نغمه  غمګینه 

ژړېده او زه هم ورسره اوبه کېدم، ځکه په هغه ورځ د یوه کس څلورویشتمه 

کلیزه وه. دا کس د شویتز زندان په یوه بل سر کې بندي و چې له موږ سره 

به یې څو سوه یا څو زره متره واټن درلود او ما ورته هېڅ لاسرسی نه درلود. 

دا انسان زما مېرمن وه. 

له زندانه بهر خلکو ته ښایي دا جالبه وي چې په زندان کې هنر هم وي، خو 

تر ټولو ډېره جالبه به ورته دا وي چې طنز او شوخي هم پکې وه. دا شوخي 

به ډېره نرمه وه او یو څو ثانیې به یې زموږ ذهن بوخت ساته. شوخي د ځان 

ژغورنې لپاره یوه بله اروايي وسله ده. دا لیدل شوې چې که د څو شېبو لپاره 

هم وي، خو شوخي د دې لپاره ډېره ښه وسیله ده چې انسان له سختو او 

بدو حالاتو جلا کړي. له ما سره په خوا کې یوه کس کار کاوه او ما هغه ته 

شوخي ورښودله. ورته ومې ویل چې هره ورځ به یوه یوه ټوکه جوړوو، دا ټوکې 

به د هغو پېښو په اړه وي چې له زندانه تر ازادۍ ورسره مخ کېدای شو. زما 

دا ملګری جراح او د یوه لوی روغتون د سرطبیب مرستیال و. یوه ورځ مې 

په دې وخنداوه چې کله له دې ځایه ووځې او بیا درپکې د زندان عادتونه 

همداسې پاتې وي، بدلولای یې نه شې. موږ به چې کار کاوه، یوه کس به 

څارلو، څنګه به چې مشر راغی، هغه به غږ وکړ: »کار وکړئ، کار وکړئ.« 

خپل ملګري ته مې ویل چې یوه ورځ به ته په عملیات خونه کې لګیا یې، 

یو مهم عملیات به کوې، په دې وخت کې به نرس رامنډه کړي او درته وایي 

به چې »کار وکړئ، کار وکړئ« یانې په دې مانا چې سرطبیب راروان دي. 

کله کله به نورو زندانیانو هم د راتلونکي په اړه جالبې ټوکې جوړولې. مثلاً 

یوه شپه به یې انګېرله چې مېلمستیا ته تللي دي، خو د دوی ورته پام نه وي، 

هماغه د زندان عادت پکې وي، په دې وخت کې ورته کوربه ښوروا )سوپ( 

راوړي، دی ورته وایي په څمڅۍ کې یې بېخ بېخ را واخله، چې لږې چڼې 

هم پکې راشي. 

انسان چې د ژوند د هنر استاد شي، نو بیا د شوخۍ پیدا کولو او شیانو ته د 

شوخۍ له زاویې د کتلو چل هم زده کوي. سره له دې چې د زندان په ژوند 

کې ځورېدل ډېر وي، خو بیا هم پکې د ژوند هنر زده کول مهم دي. مثلاً د 

انسان ځورېدل ګاز ته ورته وي. که تاسو یوې کوټې ته ګاز خوشې کړ، کوټه 

چې هر څومره لویه وي، ګاز پکې خپرېږي او ټوله کوټه نیسي. همداسې 

ځورېدل او خپګان هم د انسان ټول روح او ذهن نیسي، دا پکې مهمه نه ده 

چې خپګان لوی دی که کوچنی. نو دا ویلای شو چې د انسان د ځورېدو 

او خپګان اندازه نسبي ده.                                                        دوام لري...

انسان د مانا په لټون 
ليکوال: ویکټور فرېنکل

ژبـاړن: میراحمدیـاد

د بېـګار د کمپ )زندان( تجربې

ډېرې  څخه  نورو  له  کې  ژوند  په  ټول  موږ 
خبرې اورو. د خلکو خبرې موږ ته نظریه را 
کوي، لارښوونه راته کوي او انګېزه راکوي، 
همغه  په  او  کوو  نه  بدلون  هم  بیا  موږ  خو 
ځای کې قرار لرو چې له اوله پکې وو. نه 
پوهېږو چې ستونزه زموږ ده او که د هغوی، 

او یا هم ښايي دواړه سم وي.
 دغه مقاله تر پایله ولولئ څو هغه حللارې 
مطالعه کړئ چې له اوسني موقعیت څخه 
مو یو ګام وړاندې بیایي او هڅو، حرکت او 

پرمختګ ته مو هڅوي. 
زه پر حقیقت باور لرم. زه دا نه وایم چې تاسو 
هر سهار لاړ شی او د خپل کور په باغچه 
ځان  له  ځله  پنځلس  لس  او  ودرېږی  کې 
سره تکرار کړی، چې په باغچه کې مو هېڅ 
بېکاره او زیانمنوونکي بوټي نشته؛ بلکې زه 
وایم چې، په باغچه کې مو زیانمنوونکي او 
اضافي بوټي شته، باید پیدا یې کړئ او له 

بېخه یې وباسئ.
دی؟  شی  څه  بریالیتوب  نظر  په  ستاسو 
ډېر  یا  او  کورنۍ؟  غوره  او  لویه  شتمني؟ 

درلودل؟ شهرت 
ورسېدی،  ته  بریاوو  ټولو  یادو  کړئ  فرض 
به پېښ شي؟ ښکاره ده چې خوشاله  څه 

شی.  به 
د  لري.  مانا  بېله  لپاره  بریالیتوب د هر چا 
ځينو لپاره ډېره شتمني بریالیتوب دی، د 
دی  بریالیتوب  کورنۍ  ښه  یوه  لپاره  ځینو 
نور شیان. خو  لپاره ځينې  نورو  او د ځینو 
د دې هر څه په پای کې موږ د خوشالۍ 

کوو.  لاسه  تر  احساس 
حقیقت دا دی، تاسو هغه وخت د خوښۍ 
او رضایت احساس پیدا کوی، چې یو کار 
تر اوسه دا  ایا  په سمه توګه سرته ورسوی. 
تجربه لری چې کله مو یو فلم یا لنډه ویډیو 
کتلې وي، له هغه مو انګېزه اخیستې وي او 
کله چې فلم پای ته رسېدلی دی، له ځان 
سره مو ویلي دي، دا همغه څه وو چې ما 
ورته اړتیا درلوده. سر له سبا به زه یو غوره 
انسان وم، خپل ژوند ته بدلون ورکوم، هڅې 

به کوم او ...
او  کړل  ونه  هم  هېڅ  مو  ورځ  راتلونکې  خو 

شوی. پاتې  زنې  تر  لاس  هماغسې 
اندېښنه مه کوئ او خپل ځان مه رټئ، دا 
هر څه طبیعي دي. تقریباً ټولو انسانانو یو 

ځل همداسې کړي دي. د خپل ځان رټل 
او خپل ځان ته په غوسه کېدل هېڅ شي 
ته بدلون نشي ورکولای؛ بلکې یوازې دومره 
ده چې تاسو ته ناخوښ روحي او جسمي 
چې  مو  کله  او  کوي؛  برخه  په  در  حالت 
نشی  وي،  ناسم  حالت  جسمي  او  روحي 
سره  تر  توګه  سمه  په  کار  یو  چې  کولای 

کړی.
اوفرا وېنفري وایي، تر ټولو لویه پلټنه او لاس 
پکار کېدل چې تر سره کولای یې شی، په 
لپاره هڅې  ته د رسېدو  مو هیلو  ژوند کې 

کول دي. 
دي  شوي  ښودل  را  ته  موږ  ماشومتوبه  له 
چې کله یو څوک خبرې کوي، باید د هغوی 
ښوونځي  په  لوېږو.  ونه  ور  کې  خبرو  په 
کې یې د څو پرله پسې کلونو لپاره موږ ته 
اړ کړي یې یو، کله چې  او  تمرین را کړی 
د ښوونځي زنګ وهل کېږي، ټولګي ته لاړ 
غوږ  یوازې  او  وایو  ونه  څه  کېنو،  ارام  شو، 
ونیسو. ان تر هغې چې یا ښوونکی له موږ 
څخه کوم څه وپوښتي او یا دا چې د تفرېح 

شي. ووهل  زنګ 
کړل  نه  زده  را  چا  سره  خواشینۍ  په  خو 
چې څه ډول یو کار زده کړو او تر سره یې 
کړو؛ همغه وو چې د وخت په تېرېدو پر غوږ 
نیولو، څه نه ویلو او هېڅ کار نه کولو عادت 
یوه  په  ورځ  ټوله  ووایم چې که  غواړم  شوو. 
ځای کې کېنی او یوازې زده کړه وکړی، د 
راحتۍ احساس کوی؛ خو ستونزه دلته ده 
چې هېڅ کار نه تر سره کوی او د څو ورځو 
په تېرېدو سره مو ټول زده کړي څه هم له 

وځي. یاده 
په  په دې مقاله کې غواړو هغه لارې درته 
شی  کولای  یې  مرسته  په  چې  کړو  ګوته 
د  یو  او  ورکړی  بدلون  ته  عادت  دغه  خپل 
خوښې وړ ژوند ولری. نو راځئ چې ګام په 

شو. لاړ  مخکې  ګام 
لومړی ګام: خپل د خوښې او علاقې وړ کار 

انتخاب کړئ
وټاکئ  دنده  او  کار  یو  داسې  لپاره  د ځان 
چې مینه ورسره لری او په پوره لېوالتیا یې 
تر سره کوی. ځان ته یوه اونۍ وخت ورکړئ 
څو هغه کار زده کړی او تر سره یې کړی. د 
یو  په توګه، فرض کړئ غواړی چې  بېلګې 
ښه ویناوال شی؛ د دې لپاره هره ورځ خپل 

څو  ورکړئ  وخت  دقیقې  پنځلس  ته  ځان 
وینا کول زده کړی او د هرې ورځې وینا مو 
له ځان سره ریکارډ کړئ. یوه اونۍ وروسته 
د خپلې لومړۍ او وروستۍ ورځې وینا سره 
پرتله کړئ، ښکاره ده چې د پام وړ پایله به 
څه  سره  طریقې  ساده  همدې  په  ووینی. 
رسېږی  ته  موقف  یو  داسې  وروسته  موده 

چې هیله مو یې درلوده. 
دویم ګام: لاس پکار شئ او پیل یې کړئ

هوکې، د هغه کار په هکله چې غواړی تر 
سره یې کړی، له حده زیات فکر مه کوئ. 
د بېلګې په توګه، که غواړی وینا کول زده 
کړی، تر ټولو غوره لار یې دا ده چې له پنځو 
او  زده کړی  وینا کول  پورې  تر لسو دقیقو 
وروسته د څو ورځو لپاره، هغه څه مو چې 

زده کړي، تمرین یې کړئ. 
دومره  هکله  په  کار  خپل  د  خلک  ډېری 
پرې  پایله کې  په  او څېړنه کوي چې  فکر 
پښېمانه کېږي. هېڅکله وخت له پیسو سره 
مه پرتله کوئ، ځکه دا تر ټولو بده پرتله ده. 
موږ ټول کولای شو د ځینو ساده کارونو په 
تر سره کولو سره چې کوم ځانګړي مهارت 
ته هم اړتیا نه لري، پيسې لاسته راوړو؛ خو 
په میلیونونو پیسو سره هم نشو کولای چې 
یوه ثانیه وخت واخلو. دا سمه ده چې د ژوند 
کولو لپاره پيسو ته اړتیا لری، خو د پیسو او 

لېوالتیا تر منځ باید یو وټاکئ. 
جالبه دا ده، ټولو هغو کسانو چې خپل د 
علاقې وړ کار یې انتخاب کړی او تر وروستي 
حده پورې یې هڅې پکې کړې دي، د پام 
وړ شتمنۍ ته رسېدلي دي. اجازه مه ورکوئ 

چې نور ستاسو لپاره تصمیم ونیسي. 
له  ارامۍ  او  راحت  خپل  د  ګام:  درېیم 

ووځئ محوطې 
تر دې دمه مو وویل چې څه ډول کولای شو 
یو کار پیل کړو، اوس پر دې خبرې کوو چې 
انتخاب کړي  په خپل  څه ډول کولای شو 
کار کې پرمختګ وکړو. ستاسو په نظر څه 
پرمختګ  کې  کار  یوه  پر  شو  کولای  ډول 
غواړو  توګه، فرض کړئ  په  بېلګې  د  وکړو؟ 
په  ولرو، ستاسو  پیاوړې مټې  او  لویې  چې 

نظر څه ډول شونې ده؟
ورزش وکړو؟ په زیاته اندازه پروټن مصرف 

کړو؟.... 
په ورزش کولو او پروټن خوړلو سره یوازې 

وساتی.  عضله  اوسنۍ  خپله  شی  کولای 
پرمختګ  د  مهال ستاسو  ورزش کول هغه 
له  ارام  او  راحت  سبب کېږي چې د خپل 
وکړئ،  هڅې  ډېرې  لا  ووځئ.  محوطې 
سختۍ وګالۍ او یوازې پر یو یا دوه عادتونو 

کوئ. مه  تکیه 
څلورم ګام: هر څه ته دلیل راوړئ

ولې تر اوسه خپلو موخو یا هیلو ته نه یاست 
هم  یا  او  درلود  نه  یې  مو  وخت  رسېدلي؟ 
درلودې.  نه  مو  پیسې  اندازه  کافي  ښايي 
دا ټولې پلمې دي او موږ ځکه دغه پلمې 
جوړوو چې د خپل ټاکلي کار د تر سره کولو 

لپاره مناسب دلیل نه لرو. 
که چېرې مو د یوه کار د تر سره کولو لپاره 
دلیل په کافي اندازه مناسب او لوی وي، د 
دې لامل کېږي څو هغه کار که هر څومره 

هم ستونزمن وي، تر سره یې کړئ.
په یاد ولرئ، رایټ وروڼو له هر ډول پانګې، 
پارټۍ پرته وکولای شول  او  انساني ځواک 
چې الوتکه اختراع کړي، خو بلې خوا ته د 
پوهنتون یو استاد چې تر ټولو غوره کاري 
ځواک او لویه دولتي پانګه ورسره وه، پر دغه 
کار بریالی نشو.  نو دې پایلې ته رسېږو چې 
په ژوند کې مو پر خپلو علاقو او لېوالتیاوو 
او  خوښۍ  د  وروسته  څو  شئ،  لاړ  پسې 
رضایت احساس ولری. خپل وخت په سمه 
توګه مدیریت کړئ، څو هر څومره ژر خپلو 
هیلو او موخو ته ورسېږی. له حده زیات پر 
یوازې هغه کار چې  مه کوئ،  فکر  هر څه 
ستاسو په نظر سم او مناسب دی، تر سره 
یې کړئ. د هر کار د غوره تر سره کولو لپاره 
باید لوی او قانع کوونکی دلیل ولری او په 
د  باید  لپاره  پرمختګ  د  کې  کارونو  خپلو 

خپل راحت او ارام له محوطې ووځئ...
ایا  ده،  دا  پوښتنه  زما  څخه  تاسو  له  اوس 
تاسو پر دې حقیقت باور لری چې کولای 
شی د خپل ژوند ښې او بدې پېښې کنټرول 
کړئ؟ او یا دا چې فکر کوی ټولې ښې او 
بدې پېښې د تقدیر او برخلیک کارونه دي؟ 
پر ځواب مو فکر وکړئ او هر څه په تقدیر 
بیا  نو  بولئ، که داسې وي  مه  تړلي  پورې 
تله په همدې اوسني موقف کې  تر  به تل 
یاست، هېڅ ډول پرمختګ به نه کوی او ان 
د یوې کوچنۍ پرېکړې لپاره به مو هم بل 

چا ته سترګې نیولې وي.

وروسته له هغې چې متحده ایالتونو، 
پر اسرايیلي  ایران  برېټانیا  او  اسرايیل 
یاد  او  کړ  تورن  برید  پر  باندې  بېړۍ 
پایلو  ناوړه  د  کار  د دغه  یې  ته  هېواد 
په اړه خبرداری ورکړ، تهران ویلي چې 
د دغه هیواد د امنیت پر ضد هر ډول 
به سمدستي ځواب  ته  بهرني ګواښ 

ورکړي.
تهران دغه راز د مرسر ستریټ په نامه 
د تېلو پر بېړۍ باندې په برید کې لاس 
درلودل رد کړي دي. یاده بېړۍ تېرې 
پنجشنبې پر ورځ د عمان په سواحلو 
کې ډرون الوتکې په نښه کړه او پکې 
د بېړۍ دوه تنه عمله –یو برېټانوی او 
یو رومانیایی ووژل شول او بېړۍ ته هم 

زیان ورسېد.
له دغه برید وروسته د برېټانیا لومړي 
ایران  ویلي چې  جانسن  بورېس  وزیر 
باید پر اسرايیلي بېړۍ باندې د دغه نه 
منونکي او ظالمانه برید له عواقبو سره 
څرګندونو   دغه  تر  جانسن  شي.  مخ 
وړاندې متحده ایالتونو او برېتانیا وویل 

له خپلو متحدینو سره کار کوي  چې 
چې دغه برید ته مناسب ځواب ورکړل 

شي.
برېټانیا  کې  غبرګون  په  برید  دغه  د 
ور  سفیر  خپل  څخه  تهران  له  تېره 
د  ایران  یې  کې  ځواب  په  وغوښت، 
برېټانیا شارژدافیر احضار کړی دی. د 
ایران د بهرنیو چارو وزارت ویاند سعید 

خپل  د  تهران  چې  ویلي  خطیب زاده 
امنیت او ملي ګټو د ساتلو لپاره هر ډول 
احتمالي ګواښ ته به سمدستي او په 
پوره قوت او جدیت ځواب ووایي. هغه 
زیاته کړې چې د برېټانیا د بهرنیو چارو 
د وزیر تورونه چې د متحده ایالتونو د 
بهرنیو چارو وزیر هم هغه تکرار کړي، 
متناقض مطالب لري او دا ډول تورونه 

پاروونکي دي. بلخوا د امریکا د بهرنیو 
چارو وزیر انتوني بلېنکن او روانه اونۍ د 
یوه بیان په خپرولو سره وویل: »د ترلاسه 
شویو اطلاعاتو له ارزونې وروسته ډاډمن 

یو چې دغه برید ایران کړی دی.«
د برېټاینا د بهرنیو چارو وزیر ډامینیک 
سره  خپرولو  په  بیان  یوه  د  هم  راب، 
ویلي: »باور لرم چې دغه برید عمدي، 
حساب شوی او د نړیوالو قوانینو څرګند 

تېری د ایران له لوري و.«
دغه راز د اسرايیل لومړي وزیر  نفتالي 
تهران  تر شا د  برید  بنیت هم د دغه 
 لاس بولي او د ایران انکار یې یو ډارن 
بهرنیو  د  د اسرايیل  ګڼلی دی.  عمل 
چارو وزیر ویلي چې له ایران څخه به د 
دغه کار په بدل کې غچ واخلي. که څه 
هم د دغه برید مسوولیت تر اوسه په 
ښکاره توګه چا نه دی منلی، خو ایران 
او د هغه متحدو ملېشه ډلو پخوا له بې 
پیلوټه الوتکو څخه په استفادې دا ډول 

بریدونه ترسره کړي دي.

د امریکا، برېټانیا او اسراییل خبرداریو ته غبرګون؛

یوناما: در پی تشدید خشونت ها 
در مرکز ولایت هلمند، بیش از 

150 غیر نظامی کشته و زخمی 
شده اند

یوناما  یا  کابل  در  متحد  ملل  سازمان  نماینده گی 

اعلام کرده است که در یک دو  روز گذشته در مرکز 

ولایت هلمند دست کم ۴۰ غیرنظامی کشته و ۱۱۸ 

غیرنظامی دیگر زخم برداشته اند.

دفتر هیأت معاونت سازمان ملل متحد افزایش تلفات 

غیرنظامیان در شهر لشکرگاه مرکز ولایت هلمند را 

این  اعلام  طبق  است.  کرده  توصیف  نگران کننده 

گروه  سوی  از  خشونت ها  تشدید  پی  در  سازمان، 

غیر  از ۱۵۰  بیش  هلمند،  ولایت  مرکز  در  طالبان 

نظامی کشته و زخمی شده اند. به گفته این سازمان 

این تلفات به دنبال تلاش گروه طالبان برای تصرف 

وارده شده  غیرنظامیان  بر  هلمند  ولایت  در  مناطق 

است. با این حال یوناما خواستار توقف فوری جنگ در 

ساحات شهری شده است. به همین ترتیب در ولایت 

قندهار که نیز جنگ در ساحات شهری جریان دارد، 

از تلفات غیرنظامیان گزارش شده است. در عین حال 

وزارت امور خارجه اعلام کرده است که در پی گسترش 

حملات خونبار  طالبان در چند ماه اخیر، بیش از سه 

هزار غیرنظامی در کشور کشته و بیش از ۳۰۰ هزار نفر 

دیگر آواره شده اند. این وزارت با نشر اعلامیه ای گفته 

است که حملات گروه طالبان باعث تلفات غیرنظامیان 

آواره شدن هزاران نفر در کشور شده است. طبق  و 

معلومات این نهاد، در حال حاضر ۱۸ میلیون نفر در 

افغانستان در وضعیت ناگوار حقوق بشری قرار دارند.

د تــازه شــمېرو لــه مخــې، پــه نــړۍ کــې 
پــر کرونــا ویروس د اخته کســانو شــمېر 
۱۹۹میلیونه او ۸۲۱ زره او ۵۸۲ کســانو 
تــه رســېدلی دی. دغــه راز د یــاد ویروس 
لــه کبله تــر دې مهالــه څلور میلیونــه او 
۲۵۳زره او ۲۹۵ کســان مړه شــوي او له 
۱۸۰میلیونــه ډېــر تــرې بېرتــه رغېــدلي 

دي.
د یــادو شــمېرو لــه مخــې، د امریــکا 
متحــده ایالتونــه د دغــه ویــروس د ډېــرو 
ــه د  ــه اړخ ــو ل ــو او قربانیان ــو پېښ مثبت

ــواد دی. د  ــو مخکــښ هې ــر ټول ــړۍ ت ن
راپورونــو پــر بنســټ، پــه امریــکا کــې د 
دغــه ویروس مثبتې پېښــې ۳۵میلیونه 
ــېدلي او  ــه رس ــوه زره او ۴۵ ت ــه س او نه
۶۲۹زره او ۹۱۳ نــور امریکایــان تــرې 

ــوي دي. ــړه ش م
دغــه راز هنــد د ۳۱میلیونــه او ۷۳۲ زره 
او ۷۰۳ مثبتــو پېښــو لــه اړخــه د نــړۍ 
دویــم، برازیــل د ۱۹میلیونــه او ۹۵۳زره 
او ۵۰۱ مثبتــو پېښــو پــه درلــودو سره د 
نــړۍ درېیــم، روســیه د شــپږ میلیونــه او 

۳۳۴ زره او ۱۹۵ مثبتــو پېښــو لــه اړخــه 
د نــړۍ څلورم او فرانســه د شــپږ میلیونه 
او ۱۵۱ زره او ۸۰۳ مثبتــو پېښــو لــه 
ــواد دی،  ــړۍ پنځــم هغــه هې اړخــه د ن
ــې  ــرې پېښ ــروس ډې ــا وی ــې د کرون چ

پکــې ثبــت شــوې دي. 
ــا  ــن، کولمبی ــه، ارجنټای ــا، ترکی برېټانی
او هســپانیا بیــا پــه ترتیــب سره شــپږم، 
اووم، اتــم، نهــم او لســم هغــه هېوادونــه 
دي چــې د کرونــا لــه کبلــه ډېــر ځپــل 

شــوي دي.

تازه شمېرې: په نړۍ کې د کرونا د مړو شمېر له څلور میلیونه
او 253زرو واوښت

ژونـــــد

امروت د ټوخي لپاره هم ګټور دي

مېوې  ځانګړې  خپلې  موسم  هر  د  خو  هسې 
او  آم  مېوې  ځانګړې  موسم  اوړي  د  لکه  وي 
هندواڼې دي او د اوړي په ختمېدو بیا له انارو، 
کېږي.  پورته  ګټه  ډېره  څخه  کېنو  او  امروتو 
په  ده، چې  مېوه  او ښکلې  هغه خوږه  امروت 
آسانۍ سره پیدا کېږي او د ډېرو ناروغیو لکه 
شکر او فشار کنټرولولو او د معدې ناروغیو په 
رول  وړ  پام  د  کې  وړلو  منځه  له  او  مخنیوي 
لري. یوازې دا نه، بلکې د امروتو پاڼې هم د 
یوازې  نه  امروت  حیرانوونکو ګټو لرونکې وي. 
دا چې دفاعي سیستم پیاوړی کوي، بلکې د 
هضم لپاره هم ګټور وي او ترڅنګ یې د وزن 
اغېزمن  لپاره  ناروغیو  د  پوستکي  د  او  کمولو 
امروت  دانه  یو  ډول  ورځني  په  او  تمامېږي 
د  وي.  ګټور  لپاره  روغتیا  مجموعي  د  خوړل 

نري  نري  او  ووینځئ  امروت ښه  لپاره:  ټوخي 
یې پرې کړئ، بیا په همدې پرې شوو امروتو 
نیمه کاچوغه شات او دارچیني وشیندئ او د 
یې خوړلی شئ، خو  برخه کې  په هره  ورځې 
مه  اوبه  نیم ساعت  تر  یې  وروسته  له خوراک 

څښئ.

په  کمپنۍ  چینایي  نومې  اي  ټي  زي 
۲۰۲۰ کال کې د نړۍ لومړنی مخ پاڼې 
ځیرک  لرونکی  کامره  سېلفي  لاندې 
نومول  ۵جي  اکسون۲۰  چې  موبایل 
شوی و، خرڅلاو ته وړاندې کړ. اوس دغې 
ځیرک  نومي  اکسون۳۰  خپل  کمپنۍ 
هم  نورې  ټکنالوژۍ  دې  د  کې  موبایل 
پرمختللې بڼې وړاندې کړې. د سامسُنګ 
نورې مشهورې کمپنۍ  په ګډون ځینې 
کامرې  سېلفي  لاندې  مخ پاڼې  د  هم 

اي  ټي  زي  خو  کوي،  کار  ټکنالوژي  په 
ټکنالوژي  دغه  چې  ده  کمپنۍ  لومړنۍ 
ته  خرڅلاو  يې  موبایل  ځیرک  لرونکی 
وړاندې کړی. دغه ځیرک موبایل تر ټولو 
وړاندې  ته  خرڅلاو  کې  چین  وړاندې 
شوی او ډېر ژر به نورو هېوادونو کې هم 
خرڅلاو ته وړاندې شي. اکسون۳۰ ۵جي 
کې ۶٫۹۲ انچه امولېډ فول اېچ ډي پلس 
 ۱۲۰ له  چې  شوې  ورکړل  مخ پاڼه  ډوله 
هرتز ریفرېش رېټ څخه هم ملاتړ کوي. 
دغه ځیرک موبایل ۱۶ مېګاپکسله وړتیا 
کامره  سېلفي  لاندې  مخ پاڼې  د  لرونکې 
جوړښت  پوړیزه  اووه  کې  مخ پاڼه  لري. 
ورکړل شوی څو د کامرې سېنسر ته ډېره 
لرونکي  کیفیت  غوره  او  ورسېږي  رڼایي 

تصویرونه واخلي.

د سکرین لاندې لرونکي موبایل سیلفي کامره

د راپورونو له مخې، د ترکیې په ځنګلونو کې د اور لګېدو د 

دوام له کبله د مړو شمېر اتو کسانو ته رسېدلی او دغه اور لا 

هم په چټکۍ سره د پراختیا په حال کې دی. 

د ترکیې د جنوب په ځنګلونو کې دا اور نږدې یوه اونۍ 

مخکې ولګېد چې په ترڅ کې تر ډېره د دغه هېواد ساحلي 

ښارونه چې د کال په دې موسم کې ورته زرګونه سیلانیان 

هم راځي، زیانمن شوي دي. د ترکیې د ځنګلونو وزیر باقر 

پاګدیمیرلي  ویلي، چې دوی تر دې دمه په ۱۲۵ ساحو کې 

لګېدلی اور کنټرول کړی، خو په ځینو ځایونو کې بیا په 

چټکۍ سره د پراختیا په حال کې دی.  نوموړي زیاته کړې، 

چې د دغه اورلګېدنې اصلي علتونه سخته تودوخه او تنُد 

بادونه دي. د راپورونو له مخې، د زیانمنو شویو سیمو زرګونو 

اوسېدونکو خپل کورونه پرېښي او یو شمېر سیلانیان هم له 

خپلو هوټلونو څخه وتلي او ځانونه یې امن ځایونو ته رسولي 

دي. په ورته مهال اروپايي ټولنې ویلي چې د اور وژنې درې 

الوتکې د مرستې لپاره ترکیې ته استوي. انقره وايي چې له 

اوکراین، روسیې، ایران او آذربایجان څخه یې هم د اور وژنې 

د الوتکو غوښتنه کړې ده.

راپورونه: په ترکیه کې د سختې 

اورلګېدنې د قربانیانو شمېر اتو 
کسانو ته رسېدلی

د امریکا، برېټانیا او اسراییل خبرداریو ته غبرګون؛
خطیب زاده: د ایران د امنیت پر ضد هر ډول بهرني ګواښ ته به سمدستي ځواب ورکړو


